
CXV. Die Herzoge Magnud und Balthafar von Medlenburg und bder Bijdof Buffo I ver-
gleichen ficdy fiber bie ehemaligen Amelungsborner Kloftergiiter bed Hofed Dranfee,
am 12. Angujt 1492.

Wy Magnus vnd Baltazar, von gotts gnaden hertogen to Meckelnburg, furften to
Wenden, grauen to Zwerin ete., vod wy Bulfo, van derfuluen gnaden billchup to Hauelberge,
bekennen betugende apembar vor alfweme, fo alfe wy malck andern ichteswelcker twinerdigen
falken haluen etliker dorper, benomliken Dranf(z hoff ynd dorp mit der zehe, Swinrike, Se-
uekoue, beiden Bale, beide Raderancken, Tzempow, Vehtorp mit andern guderen, nha
inhold etliker vorfegelden briue, des wy furften obgnant eynen vnd ock wy Bufflo billchup vor-
benomet der gliken eynen glikes ludes hebben, togeth vnd lefen lathen, vneyns [yn gewelen, in
dem wy obgnanten furften in den gnanten gudern {cholen hebben dinft, bede, tollen, den lantdinglk
vnd wes dar van fallen mach, zo alze van langen tiden vnd iaren die befitter des [lotes Wre-
denhagen vnd die hern van Meckelnburg gehat, befeten vnd gebruket hebben na farderm
~ derfuluen brite lude vnd inholde, dar inne vns denne in vortiden vnd noch iegenwordich, zo wy
vormeynen, affbrock gelchien is, fyn wy furften vnd wy Bulflo biffchup vilgnant [ulcker erringe
ouer eyns gekomen, zo dat wy van den buren vnd inwoneren der benomden dorpere vnd ock van
vmme fie beleten vnd anderen fromen, erlicken luden durch die vnfen feholen fulckes dinftes, wo
vod wur die van oldinges mach gefchien wefen, vorfaringe der warheit dohen lathen, ynd wanner
wy furften denne tom Wredenhagen komen konen, willen wy hern Buffen bifchuppe ergnant
zodans vierteyn dage touoren vorwitliken vnd tidt vnd ftede by vns tom Wredenhagen to ko-
mende vorteikenen: wes denne die gnanten bure vnd inwonere f{ulcker dorper, ander vmmebele-
thene offt fus erlike, frome lude mit ehren eheden willen war maken, wo vnd wur die dinft, fo
van oldinges, alfe vorfereuen, gefchien is, [cholen wy vns in beiden fiden dar ane lathen benugen.
Wy fcholen ock vp die [ulue tidt vahn den andern faken alhir beandet, die lehne andrepende,
darfulues nha noidtrofft handell hebben, vnd wy her Bulflo billehup vilgnant fcholen aller briue,
wes wy der hebben mogen, Arndesberge vnd Pentzelin belangende, warafftige copien den
gnanten furften ton handen [chicken, vnd wy furften der gliken ock aller briue, dat landt to Pod-
lilt andrepende, copien wedderumme dem gnanten billchuppe beualen. Ock fcholen furder alle
twinerdicheit twilchen vns furften vnd den van Wiltok vp die gnanten tidt vngefurdert, die denne
nha noidturfft dar ock antonehmende, anftande bliuen, Tor witlicheit findt dilfer recefle twe glikes
lades begrepen vnd islikem parte eyn vorantwerdet ynd mit vnfen vpgedruckten ingelegeln vor-
fegeldt. Gelchien vnd gegeuen tor Nigenltadt, am londage nha Laurencii, anno ete, LXXXXIL

fijdy, Medlenb. Jabrb. XIII, 200.

Pauptth. I. Vb, XXV, 12

